
PARS ALTERA.
In qua de legibus , ac de humanis officiis

disputatur .

P RiETER gratiam Christi,qua humana juvatur infir¬mitas , necessaria quoque fuisse rationalibus creaturis
prxcepta quadam , atque instituta , quse aut facienda

praescriberent, aut fugienda prohiberent , unicuique compertum
est . Cum ergo de gratia : adjutorio prima hujus voluminis par¬te fuerit dilputatum , superest ut de legibus , atque humanis
officiis , quibus formandis leges sunt institutas , pauca dica¬mus . De iis itaque, agemus hoc loco libris quinque . Ac I.quidem , qui servato auctoris ordine XX . erit , de legibus per¬
tractabit . XXI . De humanis officiis in genere . XXII . De iis¬dem officiis in specie , ac primo de Religione . XXIII . De
virtutum theologalium officiis . XXIV . De variis corporis,
animique oblectamentis , qujc virtutum officiis aut congruunt,aut adversantur.

LIBER XX.

De Legibus.

LEGES, qua hominum mores aut dirigunt, aut coercent,albe divina sunt , aliae humana : . Utrasque distinctis dis¬sertationibus complectemur.

DISSERTATIO  I.

De legibus divinis.

DIVINA lex, quas nempe Deum habet auctorem, vel na¬turalis est, Vel positiva . Naturalis alia est aterna , ab
ipsa Dei sapientia , ac providentia indistincta , a qua omnesalia derivantur , alia participata , eaque natura lex est , non
tabulis exarari , sed cordibus nostris insculta . Positiva , seu
scripta in veterem , & Mosaicam dividitur , & in novam , at¬
que Evangelicam . Singula distinctis capitibus expendemus.

